
 ᑐᓂᔭᐅᔪᖅ ᐅᑯᓄᖓ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ

ᐃᒪᐃᑦᑐᒧᑦ 
 
ᑐᑭᓯᒋᐊᕈᑎᒃᓴᖅ: X       ᐃᓱᒪᓕᐅᕈᑕᐅᔪᖅ:  
 
ᐱᔾᔪᑎᖓ: ᐸᓐᓂᖅᑑᑉ ᑲᖏᖅᑐᐊᓗᐊᓂ ᖃᓕᕋᓕᓐᓄᑦ ᑲᒪᒋᔭᐅᕕᖓ (CSTMA) 2010 ᐊᑯᑭᑦᑐᔭᐃᑦ 

ᖃᓕᕋᓕᐅᔪᑦ ᒥᒃᓵᓄᑦ ᑐᓴᖅᑎᑎᔾᔪᑦ 
 
ᐅᓂᒃᑳᖅᓯᒪᓂᖓ:  

 ᐃᓛᒃᑯᑦ ᖃᓕᕋᓕᐅᔪᑦ ᑲᒪᒋᔭᐅᓂᖏᑦ, ᐸᓐᓂᖅᑑᑉ ᑲᖏᖅᑐᐊᓗᐊᓂ ᖃᓕᕋᓕᐅᔪᑦ ᑲᒪᒋᔭᐅᓂᖏᑦ 
ᓴᖅᑭᑕᐅᓚᐅᖅᓯᒪᔪᖅ 2005−ᒥ 500 ᑕᓐᔅᓂᒃ ᐱᕕᐅᔪᓐᓇᖅᑐᑎᒃ. ᑲᖏᖅᑐᐊᓗᒻᒥ ᖃᓕᕋᓕᒍᓐᓇᕐᓂᐅᔪᖅ 
ᑕᒫᓂᑦᑐᐃᓐᓇᐅᔪᖅ ᓄᓇᕗᒻᒥ ᓄᓇᑖᕆᔭᐅᓯᒪᔪᑦ ᐃᒪᖓᓂ, ᖃᓂᒋᔭᖓᓄᑦ ᐸᓐᓂᖅᑑᑉ. ᐅᑭᐅᖏᓐᓇᒃᑯᑦ 
ᖃᓕᕋᓕᓐᓂᐊᕐᕕᐅᒐᔪᑦᑑᒐᓗᐊᖅ, ᐃᒫᓂ ᓄᓗᐊᒃᑯᑦ ᖃᓕᕋᓕᒐᓱᓐᓂᖅ ᐱᒋᐊᓚᐅᖅᑐᖅ ᐊᐅᔭᒃᑯᑦ 2009, 
ᐊᒻᒪ ᑕᒪᒃᑮᒃ ᓯᑰᑎᓪᓗᒍ ᐊᒻᒪ ᐃᒪᐅᓕᖅᑎᓪᓗᒍ ᖃᓕᕋᓕᒐᓱᐊᓕᓚᐅᖅᑐᑦ �2010−ᒥ. ᐃᒪᕐᒥᐅᑕᓕᕆᔨᒃᑯᑦ 
ᐱᓕᕆᖃᑎᖃᐃᓐᓇᖅᑐᑦ ᐸᓐᓂᖅᑑᒥ ᐃᖃᓗᓕᕆᔨᒃᑯᖏᓐᓂᑦ, ᐸᓐᓂᖅᑑᒥ ᐃᖃᓗᓕᕆᔨᑐᖃᒃᑯᓐᓂᑦ, ᐊᒻᒪ 
ᓄᓇᕗᑦ ᒐᕙᒪᒃᑯᖏᓐᓂᑦ ᐋᖅᑮᓇᓱᐊᖅᑐᑎᑦ ᐃᒪᕕᒻᒥ ᐃᖃᓗᒐᓱᓐᓂᕐᒧᑦ. 

  
ᐊᒥᓱᑲᓪᓚᐅᔪᑦ ᐃᓱᒫᓗᒍᑕᐅᔪᑦ ᐅᖃᐅᑕᐅᓯᒪᓕᖅᑐᑦ ᐃᒪᐅᑎᓪᓗᒍ ᖃᓕᕋᓕᓐᓂᐊᕐᓂᕐᒧᑦ, ᐱᖃᓯᐅᑎᓪᓗᒋᑦ 
ᐊᒥᓱᐊᓗᓐᓂᒃ ᐃᖃᓗᔾᔪᐊᓂᑦ ᐱᔪᖃᖅᐸᑦᑐᓂ, ᐊᒻᒪ ᐅᑭᐅᖅᑕᖅᑐᒥ ᐃᖃᓗᒃ ᐱᔭᐅᖃᐅᓯᐅᔾᔭᐅᕙᑦᑯᑦ; 
ᑕᒪᒃᑯᐊ ᒫᓐᖓᑐᐃᓐᓈᖅᑐᒥ ᖃᐅᔨᓴᕐᓂᐅᔪᑦ ᖃᐅᔨᔭᐅᓯᒪᔪᑦ ᖃᓕᕋᓕᓐᓂᐊᖅᑐᖃᖅᑎᓪᓗᒍ; ᐊᒻᒪ 
ᐊᑲᐅᓐᖏᓕᐅᕈᑕᐅᔪᑦ ᖃᐅᔨᔭᐅᓯᒪᓕᖅᑐᑦ ᐅᒥᐊᖓᓄᑦ ᑕᕝᕙᓂ ᐅᒥᐊᒥ ᖃᐅᔨᓴᕈᑕᐅᔪᒥ. 
 
ᐃᒪᕐᒥᐅᑕᓕᕆᔨᒃᑯᑦ ᖃᓄᐃᒃᓴᓗᐊᖅᓯᒪᓐᖏᑦᑐᑦ ᑕᒪᒃᑯᓂᖓ, ᐃᑲᔪᖅᑐᐃᓂᕐᒧᑦ ᑕᐃᒪᐃᑦᑐᒥ 
ᐃᖃᓗᒐᓱᐊᕐᓂᕐᒥᒃ; ᑭᓯᐊᓂᓕ, ᑕᒪᒃᑯᐊ ᐃᓚᐅᖃᑕᐅᔪᓕᒫᑦ ᐱᓕᕆᖃᑎᒌᑦᑐᐃᓐᓇᐅᔭᕆᐊᖃᕐᒪᑕ 
ᐋᖅᑮᓇᓱᐊᕐᓗᑎᒃ ᑕᒪᓐᓇ ᖃᓕᕋᓕᓐᓂᐊᕐᓂᐅᔪᖅ ᒪᑭᒪᐃᓐᓇᕈᓐᓇᖁᓪᓗᒍ ᐃᑲᔪᖅᐹᓕᕐᓂᐊᕐᒪᑦ 
ᓄᓇᓕᐅᔪᓄᑦ ᐊᒻᒪ ᓄᓇᕗᒻᒧᑦ. ᐃᒪᕐᒥᐅᑕᓕᕆᔨᒃᑯᑦ ᐱᒋᐊᖅᑎᑦᑎᔪᒫᕐᓂᐊᖅᑐᑦ ᐊᕐᕌᒍᑕᒫᑦ 
ᖃᓕᕋᓕᓐᓂᐊᖅᑐᖃᓚᐅᖅᑎᓪᓗᒍ ᕿᒥᕐᕈᓇᒃᐸᓪᓗᑎᒃ ᑲᑎᒪᓗᑎᒃ ᑕᐃᒃᑯᓇᓐᖓᑦ ᐱᖃᑎᖃᕐᓗᑎᒃ 
(ᐸᓐᓂᖅᑑᒥ ᐃᖃᓗᓕᕆᔨᒃᑯᓐᓂᑦ, ᐸᓐᓂᖅᑑᒥ ᐃᖃᓗᓕᕆᔨᑐᖃᒃᑯᓐᓂᑦ) ᐊᒻᒪ ᑲᒪᖃᑕᐅᔪᓂᒃ (ᓄᓇᕗᑦ 
ᒐᕙᒪᒃᑯᖏᓐᓂᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓂᑦ, ᐅᖃᐅᓯᖃᖃᑦᑕᕐᓂᐊᕐᓗᑎᒃ ᑲᔪᓯᑦᑎᐊᑐᒥᒃ ᐊᒻᒪ ᑕᒪᒃᑯᐊ 
ᐅᖃᐅᓯᕆᔭᐅᔪᒫᕐᓗᑎᒃ 2011−ᒥ. ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᓕᐅᕈᒫᕐᓂᐊᖅᑐᑦ ᑕᕝᕙᓐᖓᑦ ᑲᑎᒪᓂᐅᔪᒥᒃ, 
ᐊᒻᒪ ᐊᑐᐃᓐᓇᐅᑎᑦᑎᓗᑎᒃ ᐊᔾᔨᖏᑦ ᐅᓂᒃᑳᑦ ᓄᓇᕗᒻᒥ ᐃᒪᕐᒥᐅᑕᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪ 
ᐃᖃᓗᓕᕆᓂᕐᒧᑦ ᖃᐅᔨᒪᔨᒋᔭᖏᓐᓄᑦ ᑲᑎᒪᔨᕋᓛᖏᓐᓄᑦ. 
 
ᐊᑐᓕᖁᔭᐅᔪᑦ:  
ᐃᒪᕐᒥᐅᑕᓕᕆᔨᒃᑯᑦ ᓂᕆᐅᒃᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏ ᐃᑲᔪᖅᑐᐃᓂᐊᕐᒪᑕ ᑕᒪᒃᓱᒥᖓ 
ᑲᑎᒪᖃᑎᒌᓐᓂᕐᒥᒃ ᑕᒪᒃᑯᐊ ᐊᑲᐅᓐᖏᓕᐅᕈᑕᐅᔪᑦ ᐋᖅᑭᒃᑕᐅᓂᐊᕐᒪᑕ. ᐊᑐᓕᖁᔭᐅᒻᒥᔪᖅ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᑲᔪᖅᑐᐃᖁᔭᐅᓪᓗᑎᒃ ᐱᒋᐊᖅᑕᐅᕙᓪᓕᐊᔪᒥᒃ ᐃᓚᒋᔭᐅᓗᑎᒃ ᐆᒪᔪᐃᑦ 
ᑲᒪᒋᔭᐅᓂᖏᓐᓄᑦ ᖃᐅᔨᓴᖅᑎᒧᑦ ᖃᓕᕋᓕᓐᓂᐊᕐᓇᐅᓚᐅᖅᑐᒥ ᕿᒥᕐᕈᓇᓐᓂᕐᒧᑦ ᑲᑎᒪᓂᐅᔪᒥ. 
 
ᐱᔭᕆᐊᑭᓪᓕᑎᕆᔨᐅᔪᑦ: ᔫ ᔭᔅᑕᔅ (ᐃᖃᓗᓕᕆᓂᕐᒧᑦ ᑲᒪᓂᕐᒧᑦ, ᐃᖃᓗᐃᑦ), ᔨᐊᕝ ᒪᒃᑖᓄᑦ (ᐱᐅᖅᓱᐊᕐᓂᖅ 
ᐊᒻᒪ ᓴᐳᔾᔨᔾᓂᖅ, ᐃᖃᓗᐃᑦ), ᕈᐊᕆ ᒪᒃᑖᓄᑦ (ᐃᖃᓗᓕᕆᓂᕐᒧᑦ ᑲᒪᓂᖅ, ᐃᖃᓗᐃᑦ) 
 
ᑎᑎᕋᖅᑕᐅᔪᖅ:  ᓵᓚᑦ ᓵᑭ, ᐃᖃᓗᐃᑦ ᑲᒪᒋᔭᐅᓂᖏᓐᓄᑦ ᑲᒪᔨ 

ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ, ᑲᓇᓐᓇᖓᓂ ᐅᑭᐅᖅᑕᖅᑑᑉ 



 
ᐅᓪᓗᖓ:    ᓅᕕᒻᐱᕆ 5, 2010  
 
 
 
 
 



 


